
SO‘ZBEKISTON 

IQTISODIYOTIDA RAQAMLI 
TEXNOLOGIYALARDAN 

FOYDALANISH 
IMKONIYATLARI
Yo‘ldosheva Dilnoza G‘ayrat qizi

Fan va texnologiyalar universiteti, “Iqtisodiyot” fakulteti, “Iqtisodiyot” 
kafedrasi assistent-o‘qituvchisi

Annotatsiya: Ushbu maqolada raqamli texnologiyalarni O‘zbekiston iqtisodiyotiga integratsiyalash imkoniyatlari 
o‘rganiladi. Unda raqamli iqtisodiyotning mohiyati batafsil yoritilib, uning zarurati va zamonaviy raqamli texnologiyalardan 
foydalanishning afzalliklari ham aniqlangan. Tahlil natijasida ushbu jarayonning mumkin bo‘lgan kamchiliklariga to‘xtalib, 
O‘zbekiston iqtisodiyotiga raqamli texnologiyalarni joriy etish natijasida yuzaga kelishi mumkin bo‘lgan muammolardan 
ogohlantirilgan.

Kalit so‘zlar: raqamli iqtisodiyot, raqamli texnologiyalar, sun’iy intellekt, narsalar interneti, blokcheyn, virtual haqiqat.

Abstract: This article explores the possibilities of integrating digital technologies into the economy of Uzbekistan. It exam-
ines in detail the nature of the digital economy, identifying not only the need, but also the advantages that can arise 
from the use of modern digital solutions. The analysis also highlights the potential shortcomings of this process, warning 
against possible challenges and problems that may arise from the introduction of digital technologies into the economy 
of Uzbekistan.

Key words: digital economy, digital technologies, artificial intelligence, internet of things, blockchain, virtual reality.

Аннотация: Данная статья исследует возможности интеграции цифровых технологий в экономику Узбекистана. 
Она подробно рассматривает природу цифровой экономики, выявляет не только необходимость, но и преиму-
щества, которые могут возникнуть при использовании современных цифровых решений. В рамках анализа также 
освещаются потенциальные недостатки этого процесса, предостерегая от возможных вызовов и проблем, которые 
могут возникнуть внедрением цифровых технологий в экономику Узбекистана.

Ключевые слова: цифровая экономика, цифровые технологии, искусственный интеллект, интернет вещей, блок-
чейн, виртуальная реальность.

K I R I S H
Jahonda raqamli iqtisodiyotning jadal rivojlanishi yaqin kelajakda mamlakatimizda ham raqamli texnologi-

yalarga bo‘lgan talabning ortishini ko‘rsatadi. Kundalik hayotda tobora sun’iy intellekt, narsalar interneti (IoT), 
blokcheyn, virtual haqiqat kabi innovatsion texnologiyalar qo‘llanilishi odatiy holga aylanmoqda. Raqamli iqti-
sodiyot o‘zining dastlabki kunlarida internetga ulanishga tayanganligi sababli ba’zan internet iqtisodiyoti, yangi 
iqtisodiyot yoki veb-iqtisod deb atalar edi. Biroq, iqtisodchilar va yirik biznes egalarining ta’kidlashicha, raqamli 
iqtisodiyot internet iqtisodiyotiga qaraganda ancha rivojlangan va murakkab tuzilishga ega. Qisqacha qilib ayt-
ganda esa, bu Internetdan olingan iqtisodiy qiymatni anglatadi.

Raqamli iqtisodiyot uchinchi sanoat inqilobidan to‘rtinchi sanoat inqilobiga o‘tishni aks ettiradi. Uchinchi 
sanoat inqilobi - ba’zan raqamli inqilob deb ataladi, u XX asr oxirida analog elektron va mexanik qurilmalardan 
raqamli texnologiyalarga o‘tish bilan sodir bo‘lgan o‘zgarishlarni anglatadi. To‘rtinchi sanoat inqilobi raqamli 
inqilobga asoslanadi, chunki texnologiyalar bugungi kunda jismoniy dunyo va kiberdunyoni bog‘lashda davom 
etmoqda. Ayniqsa, COVID-19 pandemiyasi raqamli iqtisodiyot o‘sishini yanada tezlashtirdi, chunki masofaviy 
ish, onlayn xaridlar, yangi onlayn xizmatlarning paydo bo‘lishi “Uyda qoling!” va “Ijtimoiy masofani saqlang!” 
degan cheklovlar qo‘yilganida juda ahamiyatli bo‘ldi. Raqamli iqtisodiyot jadal rivojlanishda va kengayishda 
davom etmoqda, rivojlanayotgan texnologiyalar va innovatsiyalar uning yo‘nalishini shakllantirmoqda.

M A V Z U G A  O I D  A D A B I Y O T L A R  S H A R H I
Jinzhu Zhang fikriga ko‘ra, Odatda internet, katta ma’lumotlar, 5G, sun’iy intellekt bilan ifodalanadigan 

raqamli texnologiyalar sanoat bilan chuqur integratsiyani tezlashtiradi va dunyoni raqamli iqtisodiyot davriga 
olib keladi. “Bir kamar, bir yo‘l” tashabbusi ilgari surilganidan buyon raqamli iqtisodiyot ham asta-sekin mam-
lakatlar uchun muhim hamkorlik sohasiga aylandi [2].

Christos K. Georgiadisning ta’kidlashicha, “Raqamli iqtisodiyot” (yoki Internet iqtisodiyoti) atamasi Internet 
va boshqa axborot-kommunikatsiya texnologiyalari (AKT) tomonidan qo‘llab-quvvatlanadigan barcha iqtisodiy 
va ijtimoiy faoliyatni anglatadi. Raqamli iqtisodiyot – bu mutlaqo yangi iqtisodiyot emas, balki AKTdan foydala-
nish orqali an’anaviy iqtisodiy va ijtimoiy faoliyatni amalga oshirishning yangi usullari. Ilgari operatsion tadqiqo-
qtlar mikro va makroiqtisodiyotda ko‘plab qo‘llanilgan bo‘lsa, hozirgi kunda ular raqamli iqtisodiyotni yanada 
rivojlantirish uchun katta imkoniyatlar taqdim etayotganga o‘xshaydi. Raqamli iqtisodiyot kontekstida ko‘proq 
o‘rganilishi kerak bo‘lgan ko‘plab muammolar mavjud [4].

Ayupov Ravshan Hamdamovichning fikriga ko‘ra, raqamli texnologiya bu – xo‘jalik yuritishning bir 
zamonaviy shakli bo‘lib, unda ishlab chiqarish va boshqarishning asosiy faktori sifatida raqamli ko‘rinishdagi 
katta ma’lumotlar majmui va ularni qayta ishlash jarayoni xizmat qiladi. Olingan natijalarni amaliyotda ishlatish 
esa, an’anaviy xo‘jalik yuritish shakllariga nisbatan ancha katta samaradorlikka erishishga yordam beradi[5]. 

T A D Q I Q O T  M E T O D O L O G I YA S I
Maqolada analiz va sintez, mantiqiy tahlil, statistik va iqtisodiy tahlil usullaridan foydalanildi. Maqola ma’lu-

motlari turli xil xorijiy manbalar hisobotlari, davlat idoralaridan olingan ikkilamchi ma’lumotlar, shuningdek, 
statistik hisobot va hujjatlar tahliliga asoslanadi. 

T A H L I L  V A  N A T I J A L A R
Jahonda raqamli iqtisodiyot yaralganidan beri sezilarli darajada rivojlandi. Raqamli iqtisodiyotda muvaf-

faqiyatga erishish uchun an’anaviy kompaniyalar o‘zgarishga va zamon talablariga moslashishga majbur 
bo‘lishmoqda.

Raqamli iqtisodiyot rivojlanishining ba’zi bir muhim elementlari va raqamli texnologiyalarga bog‘liqligi quy-
idagi misollarda keltirilgan:

■ Raqamli savdo va elektron tijoratning boshlanishi. Jahon bozorida Amazon, Alibaba va eBay kabi 
yirik xalqaro onlayn platformalar va O‘zbekistonda Uzum market milliy marketpleysi, Asaxiy onlayn 
do‘koni kabilar elektron tijoratning o‘sishiga turtki bo‘ldi, chakana savdoni qayta shakllantirdi va yangi 
texnologiyalar va biznes modellarini yaratdi.

■ Ijtimoiy tarmoqlar. Facebook, Twittex, Instagram, Telegram va LinkedIn kabi ijtimoiy tarmoq platforma-
larining paydo bo‘lishi odamlarning muloqot qilish, ulanish va o‘z mahsulotlarini reklama qilish usullarini 
o‘zgartirdi. O‘zbekistonda 2023-yil yakunlariga ko‘ra, Instagramdan foydalanuvchilar soni 4.2 million, 
Twittex 148.7 ming, Facebook 562.8 ming, LinkedIn 460 ming kishini tashkil etishini inobatga olsak, bu 
marketingda kam xarajat evaziga ko‘proq mijozni jalb qila olish imkoniyatini beradi. 

■ Masofaviy ishlarni qabul qilishning ortishi. Pandemiya ish joyi madaniyatining o‘zgarishiga olib 
keldi, chunki ko‘proq odamlar masofaviy ishlashni qabul qilishdi va onlayn hamkorlikni rivojlantirish 
uchun Zoom, Telegram va Microsoft Teams kabi ilovalardan foydalanishni boshladilar. Raqamli iqti-
sodiyot ushbu tendensiya natijasida rivojlandi, bu korxonalarning ishlash va ishchi kuchini boshqarish 
usullarini qayta shakllantirdi. 

■ Savdoga gidrib tarzda yondashuv. Ko‘pgina chakana sotuvchilar mijozlarga onlayn savdo va mobil 
ilovalar kabi bir nechta kanallar orqali murojaat qilishadi, shu bilan birga shourumlar tashkil qilib ularga 
xizmat ko‘rsatishadi. Bu ularga xaridorlarni ham internet orqali, ham an’anaviy tarzda shaxsan xarid 
qilishlarini qo‘llab-quvvatlash imkonini beradi. Ular har bir mijozning qiziqishlarini yaxshiroq tushunish 
uchun ko‘rib chiqish va sotish ma’lumotlarini to‘plashi va tahlil qilishi, shuningdek bu ma’lumotlardan 
ijtimoiy tarmoqlar orqali mijozlar bilan bog‘lanish uchun foydalanishi, xizmat ko‘rsatishni yaxshilash va 
pirovardida savdoni oshirish hamda brendga sodiqlikni oshirish imkonini beradi.

■ Sun’iy intellekt va avtomatlashtirish. Virtual yordamchilar, chatbotlar va sun’iy intellekt asosidagi 
tavsiyalar algoritmlari iste’molchilar tajribasini yaxshilaydi va individual xizmatlarni taqdim etadi. Shu 
bilan birga, sun’iy intellekt inson intellektual mehnatining bir qismini almashtirishi va ayrim toifa xod-
imlariga ishsizlik bilan tahdid qilishi mumkin. Yaqin yillarda yo‘qolib ketishi va o‘rnini sun’iy intellekt 
egallashi kutilayotgan ayrim kasblar ro‘yxati ham shakllantirilgan. Unga quyidagi kasblar kiritilgan: sifat 
nazoratchilari, telemarketolog, hisobchi, bank yoki pochta bo‘limi xodimi, moliyaviy xizmatlar xodimlari, 
qo‘ng‘iroq markazi operatori, yozuv xodimlari va boshqalar. 

hamyonlar odamlarning moliyaviy operatsiyalarni amalga oshirish usullarini o‘zgartirdi. Statistik ma’lu-
motlarga qaraganda, 2022-yilda O‘zbekiston aholisining 39.3% i onlayn to‘lovlarni, 5.9% i onlayn 
xaridlarni amalga oshirgan

■ Raqamli o‘yin-kulgi. Netflix, Spotify, YouTube va Tik-Tok kabi striming xizmatlarining ko‘tarilishi tufayli 
ko‘ngilochar sanoat sezilarli o‘zgarishlarga duch keldi. Ushbu platformalar bir qator kontentga tezkor 
kirishni ta’minlash orqali media iste’molida inqilob yasadi.

Raqamli o‘zgarishlarni tendensiyasini tezda tushunib yetgan va rivojlanishning ustuvor vazifasiga aylan-
tirgan korxonalar jarayonlarni soddalashtirishi, xarajatlarni kamaytirishi va yangi daromad manbalarini yaratishi 
mumkin. Ammo raqamli iqtisodiyot an’anaviy ravishda qo‘lda yoki analog qurilmalarda bajariladigan vazifalarni 
bajarish uchun kompyuterdan foydalanishdan ko‘ra chuqurroq ma’noni anglatadi. Tashkilotlar o‘z tizimlari va 
odamlarining birgalikda samarali ishlashini ta’minlash yo‘llarini topishi, xodimlarning zamonaviy texnologiyalarni 
o‘rganishi va o‘zlashtirishiga sharoit yaratishi, o‘z ustida tinimsiz ishlashlari uchun motivatsiya berishi, ushbu 
vazifalarni bajarish uchun texnologiyalardan foydalanish imkoniyati va ehtiyojini ta’kidlaydi.

Shu qatorda raqamli iqtisodiyot rivojlanishini ta’minlovchi va tezlashtiruvchi o‘ziga xos infrastruktura talab 
etilishini esdan chiqarmaslik lozim. Bu infrastruktura o‘z ichiga quyidagilarni oladi: yuqori tezlikdagi internet (5G 
va Wi-Fi 6), sun’iy intellekt, virtual haqiqat, blokcheyn, narsalar interneti, kvant hisoblashlar va boshqa innovat-
sion texnologiyalar. Birgina narsalar internetining o‘zi raqamli dunyo bilan jismoniy elementlarni birlashtirishni 
ta’minlab, ushbu texnologiya avtomatlashtirish, real vaqtda monitoring va ma’lumotlarga asoslangan tushun-
chalar uchun yangi imkoniyatlar yaratadi. Aqlli uylar, aqlli shaharlar, qishloq xo‘jaligi va sanoatni avtomatlashti-
rish narsalar interneti ilovalari samaradorlik, mahsuldorlik va qulaylikni oshiruvchi sohalardan faqat ayrimlaridir.

X U L O S A  V A  T A K L I F L A R
Ko‘rinib turibdiki, raqamli texnologiyalarni qo‘llash iqtisodiyotda juda katta imkoniyatlarni yaratadi. Bu 

hosildorlik va samaradorlikning oshishida, xarajatlarning kamayishida, globallashuv va jahon bozoriga chiqish 
imkoniyatlarini kengaytirishda, katta hajmdagi ma’lumotlar bilan tezkorlikda ishlash va o‘z vaqtida boshqaruv 
qarorlarini qabul qila olishda, marketing kampaniyalarini to‘g‘ri sozlay olishda yaqqol namoyon bo‘ladi. Shu bilan 
birga raqamlashishdan kelib chiqadigan muammolarni ham yoddan chiqarmaslik zarur. Raqamli texnologiyalar 
o‘z vaqtida infrastruktura bilan ta’minlashni, maxfiylik va xavfsizlik masalasiga jiddiy yondoshuvni talab etadi, 
ayrim ish o‘rinlarining yo‘qolib ketishiga va bozorlarda gigant monopol kompaniyalar vujudga kelishiga ham 
sabab bo‘ladi. 

Raqamli tafovutning mavjudligi, bu texnologiyaga ega bo‘lganlar va foydalana olmaydiganlar o‘rtasidagi 
tafovutni anglatadi va bu hodisa raqamli iqtisodiyotning muhim kamchiligidir. Ushbu bo‘linish axborotdan foy-
dalanish, ta’lim, bandlik istiqbollari va iqtisodiy taraqqiyot bilan bog‘liq tengsizlikka olib kelishi mumkin. Undan 
qochish esa, texnologiyalarni tezda o‘zlashtirish, tendensiyalarni kuzatib borish, zamon bilan hamnafas bo‘lish 
bilan bog‘liq. 

